MINUTI


KAMRA TAD-DEPUTATI


L-ERBATAX-IL PARLAMENT


KUMITAT PERMANENTI DWAR IL-KONTIJIET PUBBLIĊI


LAQGĦA NRU 6


It-Tlieta, 5 ta’ Lulju, 2022.

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fis-2.11 p.m. 

L-Onor. Darren Carabott, President tal-Kumitat, ippresieda.


PREŻENTI

L-Onor. Clayton Bartolo, Ministru għat-Turiżmu;  l-Onor. Glenn Bedingfield, l-Onor. Graham Bencini; l-Onor. Andy Ellul, Segretarju Parlamentari għad-Djalogu Soċjali; l-Onor Ivan Bartolo (sostitut tal-Onor. David Agius); u l-Onor. Naomi Cachia (sostituta tal-Onor. Alex Muscat), kienu preżenti.

TALBA

L-Iskrivana qalet it-talba.


MINUTI

Il-Minuti tal-Laqgħa Nru 5, li saret fit-28 ta’ Ġunju 2022, kienu kkonfermati. 


KONTINWAZZJONI TAD-DISKUSSJONI DWAR IR-RAPPORT TAL-UFFIĊĊJU NAZZJONALI TAL-VERIFIKA A REVIEW OF IMPLEMENTATION OF SUSTAINABLE DEVELOPMENT GOAL 1 - MALTA’S EFFORTS AT ALLEVIATING POVERTY, DECEMBER 2020 (Dok. 005)

Il-Kumitat irriżuma mill-14 ta’ Ġunju 2022 id-diskussjoni dwar dan ir-rapport.

Fis-2.15 p.m. is-Sur Mark Musú ġie msejjaħ jidħol fil-Kamra tal-Kumitat u, wara li ngħata l-ġurament, beda jagħti x-xhieda tiegħu.

Malli fit-3.47 p.m. is-Sur Musú spiċċa jagħti x-xhieda tiegħu, ġie msejjaħ sabiex jidħol fil-Kamra tal-Kumitat is-Sur Matthew Vella li, wara li ngħata l-ġurament, beda jagħti x-xhieda tiegħu.

Fit-3.57 p.m. ix-xhieda tas-Sur Vella u d-diskussjoni dwar dan ir-rapport kienu nterrotti u baqgħu aġġornati.

Fit-3.58 p.m. il-Kumitat ġie sospiż, sakemm il-Membri jiddiskutu bejniethom dwar id-dati tal-laqgħat li kien imiss.

Meta fl-4.03 p.m. il-Kumitat irriżuma, iċ-Chairman qal li l-Kumitat qabel li jaġġorna għat-12 ta’ Lulju 2022 fis-2.00 p.m. sabiex ikompli jeżamina r-rapport tal-Awditur Ġenerali dwar il-kuntratt mogħti lil ElectroGas u jkompli jisma’ x-xhieda tan-Nutar Charles Mangion, u jibda jisma’ x-xhieda tas-Sur Louis Giordimaina.  

Fl-4.05 p.m. il-Kumitat aġġorna. 

